
RIVOJLANISHINI BAHOLASH, KO‘RSATKICHLAR VA 

INDIKATORLAR TIZIMI 

METRICS 
Ergashev Gayrat Urolovich 

 

ОЦЕНКА УСТОЙЧИВОГО РАЗВИТИЯ СЕЛЬСКОГО 

ХОЗЯЙСТВА: СИСТЕМА ПОКАЗАТЕЛЕЙ И 

ИНДИКАТОРОВ 
Эргашев Гайрат Уролович 

Annotatsiya. Ushbu maqolada qishloq xo‘jaligini barqaror rivojlanishini kompleks baholash tizimi, uning 

asosiy ko‘rsatkichlari va indikatorlari ilmiy jihatdan tahlil etilgan. Tadqiqot FAO ning Oziq-ovqat va qishloq xo‘jaligi 

tashkiloti, OECD, Jahon banki hamda BMT Barqaror Rivojlanish Maqsadlari (SDG) doirasida ishlab chiqilgan 

ramkaviy yondashuvlar asosida amalga oshirilgan. Iqtisodiy, ekologik, ijtimoiy va boshqaruv o‘lchamlari bo‘yicha 47 

ta asosiy indikator tahlil qilinib, ularning global va mintaqaviy qo‘llanilish imkoniyatlari baholangan. Qishloq 

xo‘jaligi sohasida barqarorlikni o‘lchash metodologiyasi global tajriba asosida tizimlashtirilib, O‘zbekiston sharoitiga 

tadbiq etish bo‘yicha tavsiyalar ishlab chiqilgan. Tadqiqot natijalari shuni ko‘rsatadiki, barqarorlikni baholashda 

integrallashgan ko‘p o‘lchamli tizimlar yagona iqtisodiy ko‘rsatkichlarga nisbatan 2,4 barobar ko‘proq ma’lumott 

sig‘imiga ega. 

Kalit so‘zlar: barqaror qishloq xo‘jaligi, baholash indikatorlari, SDG-2, FAO SAFA, agroekologik 

ko‘rsatkichlar, oziq-ovqat xavfsizligi, resurslar samaradorligi. 

Abstract: This article provides a scientific analysis of a comprehensive assessment system for sustainable 

agricultural development, including its key indicators and metrics. The research is based on framework approaches 

developed by the FAO (Food and Agriculture Organization), OECD, the World Bank, and the United Nations 

Sustainable Development Goals (SDGs). A total of 47 core indicators across economic, environmental, social, and 

governance dimensions were analyzed, and their applicability at global and regional levels was evaluated. The 

methodology for measuring sustainability in agriculture has been systematized based on international experience, and 

recommendations for its adaptation to the conditions of Uzbekistan have been developed. The findings indicate that 

integrated multidimensional assessment systems have 2.4 times greater informational capacity compared to single 

economic indicators. 

Keywords: sustainable agriculture, assessment indicators, SDG-2, FAO SAFA, agroecological indicators, 

food security, resource efficiency. 

Аннотatsiя: В данной статье научно проанализирована комплексная система оценки устойчивого 

развития сельского хозяйства, включая её основные показатели и индикаторы. Исследование выполнено на 

основе рамочных подходов, разработанных ФАО (Продовольственная и сельскохозяйственная организatsiя 

ООН), ОЭСР, Всемирным банком, а также в рамках Целей устойчивого развития ООН (ЦУР). 

Проанализировано 47 ключевых индикаторов по экономическим, экологическим, социальным и 

управленческим измерениям, а также оценены возможности их применения на глобальном и региональном 

уровнях. Методология измерения устойчивости в сельском хозяйстве систематизирована на основе 

международного опыта, и разработаны рекомендatsiи по её адаптatsiи к условиям Узбекистана. Результаты 

исследования показывают, что интегрированные многомерные системы оценки обладают в 2,4 раза большей 

информatsiонной ёмкостью по сравнению с отдельными экономическими показателями. 

https://ojs.kstu.uz/index.php/ej
https://doi.org/10.70769/3030-315X.II.4.4.2026.14

▪ KIRISH 

Jahon aholisining 2050 yilga kelib 9,7 mlrd 

kishiga еtishi prognoz qilinayotgan sharoitda (UN 

DESA, 2022), global oziq-ovqat tizimini barqaror 

boshqarish zarurati tobora dolzarb ahamiyat kasb 

etmoqda. Hozirgi kunda qishloq xo‘jaligi dunyodagi 

iste'mol suvining 70% dan ortig‘ini sarflaydi, global 

issiqxona gazlari chiqindisining 21–37% ini tashkil etadi 

va Yer yuzasining 38% ini band qiladi (IPCC, 2023). 

Ayni paytda, 733 mlion dan ortiq inson surunkali ochlik 

va oziq-ovqat etishmasligi muammosiga duch kelmoqda 

(FAO et al., 2023). Ushbu ziddiyatli vaziyat qishloq 

xo‘jaligini barqaror rivojlantirishni boshqarish hamda 

baholash tizimini takomillashtirish masalasini global 

muammo darajasiga ko‘tardi. 

Barqaror qishloq xo‘jaligi tushunchasi ilk bor 

1987 yilda Brutlend komissiyasining "Bizning umumiy 

kelajagimiz" hisobotida rasmiy tarzda kiritilgan (WCED, 

1987). O‘sha davrdan buyon xalqaro hamjamiyat 

tomonidan 200 dan ortiq barqarorlik ko‘rsatkichlari 

ishlab chiqilgan bo‘lib, ular qatorida FAO ning Oziq-

ovqat va qishloq xo‘jaligini barqarorlik baholash (SAFA) 

tizimi, OECD ning Agroekologiya ko‘rsatkichlari (AEI), 

Jahon bankining Agrar rivojlanish indeksi (ADI) va 

CGIAR ning barqarorlik baholash ramkasi alohida 

ahamiyat kasb etadi. 

Ushbu tadqiqotning ilmiy yangiligi shundaki, 

dastlabki bor qishloq xo‘jaligini barqaror rivojlanishini 

baholash uchun iqtisodiy, ekologik, ijtimoiy va 

boshqaruv o‘lchamlarini uyg‘un qamrab oluvchi 

integrallashgan ko‘p o‘lchamli indikatorlar tizimi 

tuzilgan hamda uning rivojlanayotgan mamlakatlar, 

xususan O‘rta Osiyo mintaqasi sharoitiga 

moslashuvchanlik darajasi empirik jihatdan baholangan. 

▪ ADABIYOTLAR TAHLILI 

Barqaror rivojlanish paradigmasi o‘tgan yarim 

asrda sezilarli tarzda takomillashib keldi. Dasht (1977) va 

Conwayning (1987) dastlabki nazariy ishlari 

agroekotizim moslashuvchanligi va istiqbolliligi 

tushunchalarini kiritgan bo‘lsa, keyinchalik Pretty (1995) 

barqaror intensiv dehqonchilik kontseptsiyasini ilgari 

surdi. Dixon va Fallon (1989) esa barqarorlikning besh 

asosiy o‘lchami (mahsuldorlik, barqarorlik, 

moslashuvchanlik, tenglik va avtonomiya) ni nazariy 

jihatdan asoslab berdi. Ushbu yondashuv keyinchalik 

FAO ning SAFA metodologiyasiga (2013) asos bo‘ldi. 

Zamonaviy adabiyotlarda barqarorlikni 

baholashda uchinchi avlod ko‘rsatkichlari (third-

generation indicators) tobora keng qo‘llanilmoqda. Bu 

yondashuv faqat chiqish natijalari (outcomes) emas, 

balki tizim jarayonlari (processes) va potentsial 

imkoniyatlar (capacities) ni ham o‘lchashni nazarda 

tutadi (Scoones, 2009; Binder et al., 2013). Metaanaliz 

natijalari shuni ko‘rsatadiki, 47 ta turli mamlakatda 

o‘tkazilgan qishloq xo‘jaligi barqarorligini baholash 

tadqiqotlarining 68% i ko‘p o‘lchamli kompozit 

indekslardan foydalangan (Marchand et al., 2014). 

▪ TADQIQOT METODOLOGIYASI 

Ushbu tadqiqotda ko‘rsatkichlar tizimini ishlab 

chiqishda bosqichli yondashuv qo‘llanildi. Birinchi 

bosqichda (2021–2022) 12 ta xalqaro ramka va 84 ta 

mavjud indikatorlar to‘plami o‘rganildi. Ikkinchi 

bosqichda (2023–2024) tanlangan indikatorlar empirik 

ma’lumottlar asosida sinovdan o‘tkazildi. 

Tizim PSR (Pressure-State-Response) konseptual 

modeli asosiga qurilgan bo‘lib, ushbu model OECD 

(1993) tomonidan ishlab chiqilgan va keyinchalik DPSIR 

(Driving force-Pressure-State-Impact-Response) 

shaklida kengaytirilgan (Kristensen, 2004). Ushbu 

yondashuv insonning qishloq xo‘jaligi tizimiga ta’siri va 

ekotizimdagi o‘zgarishlar o‘rtasidagi sabab-oqibat 

aloqalarini tizimli tarzda tahlil etishga imkon beradi. 

1-jadval.  

Barqaror qishloq xo‘jaligini baholash ramkasi: o‘lchamlar va indikatorlar21 

 

O‘lcham Asosiy indikatorlar Manba / Standart 

Iqtisodiy 

Qishloq xo‘jaligi YaIM ulushi, ekin 

hosildorligi, fermer daromadi, resurslar 

samaradorligi 

FAO (2022); Jahon banki indikatorlari 

Ekologik 
Tuproq sog‘lig‘i indeksi, suv sarfi, 

issiqxona gazlari chiqindisi, biodiversitet 
OECD Agroecology Framework (2021) 

Ijtimoiy 
Oziq-ovqat xavfsizligi, fermerlar turmush 

darajasi, gender tengligi, qishloq bandligi 

UN SDG-2 indikatorlari; FAO SAFA 

(2014) 

Boshqaruv 
Siyosat muvofiqligi, agrar islohot 

indeksi, institutsional salohiyat 
CGIAR Research Program (2023) 

 
21 FAO SAFA (2014), OECD (2021), CGIAR (2023) asosida muallif tomonidan tuzilgan. 

47 ta indikatorning birlik o‘lchov tizimiga 

keltirilishi uchun z-score standartlashtirish usuli 

qo‘llanildi. Har bir indikatorga og‘irlik qiymati uchta 

mezon asosida belgilandi: (1) ilmiy asoslanganligi (0,4 

og‘irlik), (2) ma’lumott mavjudligi (0,3 og‘irlik) va (3) 

siyosat amaliyotiga tatbiq etish imkoniyati (0,3 og‘irlik). 

Composite indeks quyidagi formula asosida hisoblanadi: 

CSI = Σ(wᵢ × xᵢ) / Σwᵢ,   bu еrda wᵢ — i-

indikator og‘irligi, xᵢ — standartlashtirilgan qiymat 

 

Ichki izchillik uchun Cronbach alfa koeffitsienti 

hisoblanib, α = 0,84 qiymat aniqlandi (qabul qilinadigan 

chegara: α > 0,70). Tashqi validatsiya uchun 12 ta 

mamlakat bo‘yicha mavjud barqarorlik reytinglari bilan 

korrelyatsiya tahlili o‘tkazildi (r = 0,91, p < 0,001). 

▪ TAHLIL VA NATIJALAR 

Global qiyosiy tahlil 2021–2023 yillar davomida 

48 ta mamlakatni qamrab olgan Jahon banki, FAO va 

OECD ma’lumottlar bazalari asosida amalga oshirildi. 

Natijalar qishloq xo‘jaligida barqarorlik darajasi 

mamlakatlar o‘rtasida sezilarli farq qilishini ko‘rsatadi: 

yuqori daromadli mamlakatlar o‘rtacha CSI ko‘rsatkichi 

0,72 (100 ballik tizimda 72 ball) bilan past daromadli 

mamlakatlarga (o‘rtacha CSI: 0,31) nisbatan 2,3 barobar 

yuqori natijaga ega.

2-jadval.  

Qishloq xo‘jaligi barqarorligi bo‘yicha qiyosiy ko‘rsatkichlar22 (2022–2023 yillar) 

Mamlakat / Mintaqa Hosildorlik (t/ga) Suv sarfi (m³/t) 
Agrar YaIM 

ulushi (%) 
SDG-2 holati 

Niderlandiya 47,2 (sabzavot) 184 1,5 A'lo 

Braziliya 
5,9 

(makkajo‘xori) 
1 542 6,8 O‘rta 

Xitoy 6,2 (bug‘doy) 1 153 7,3 O‘rta-yuqori 

O‘zbekiston 3,1 (g‘alla) 4 200 28,4 Rivojlanmoqda 

Qozog‘iston 1,4 (bug‘doy) 2 870 5,1 O‘rta 

2-jadval ma’lumottlari shuni ko‘rsatadiki, 

Niderlandiya resurslar samaradorligi bo‘yicha namuna 

hisoblanadi: 1 tonna mahsulot ishlab chiqarish uchun 

atigi 184 m³ suv sarflaydi, bu ko‘rsatkich O‘zbekistonga 

nisbatan 22,8 barobar kam. Ushbu farq asosan qoplama 

dehqonchilik (protected horticulture) va precizion 

irrigatsiya texnologiyalarining keng qo‘llanilishi bilan 

izohlanadi. FAOSTAT (2023) ma’lumottlariga ko‘ra, 

global o‘rtacha suv samaradorligi indeksi 2000–2020 

yillar oralig‘ida 18% ga oshgan, biroq Markaziy Osiyo 

mintaqasida bu ko‘rsatkich atigi 6% ni tashkil etgan. 

BMT ning Barqaror Rivojlanish Maqsadlari 

doirasida qishloq xo‘jaligiga bevosita tegishli bo‘lgan 

ko‘rsatkichlar tizimi quyidagi jadvalda keltirilgan:

 

3-jadval.  

SDG-2 va qo‘shimcha maqsadlar doirasidagi asosiy qishloq xo‘jaligi indikatorlari23 

 

SDG Indikator Global maqsad (2030) O‘lchov usuli 

2.1 Oziq-ovqat xavfsizligi 
Ochlik va oziq-ovqat etishmasligi 

yo‘q 
FCS, HDDS 

2.3 Fermer daromadi 
Kichik fermer daromadini 2 barobar 

oshirish 
LSMS so‘rovnomasi 

2.4 Barqaror dehqonchilik 
Barqaror qishloq xo‘jaligi ulushini 

100% ga еtkazish 
SAFA ko‘rsatkichlari 

15.3 Tuproq degradatsiyasi 
Tuproq degradatsiyasini nolga 

еtkazish (LDN) 
NDVI, tuproq tahlili 

6.4 Suv samaradorligi 
Suv foydalanish samaradorligini 

sezilarli oshirish 
AQUASTAT (FAO) 

 
22 FAO AQUASTAT (2023); Jahon banki WDI (2023); FAOSTAT (2023) ma’lumotlari asosida muallif ishlanmasi. 
23 UN SDG indicators database (2023); FAO (2022); muallif tahlili. 

BMT ma’lumottlariga ko‘ra (2023), SDG-2.4 

indikatori barqaror qishloq xo‘jaligi ulushi hozirgi 

sur’atda rivojlansa, 2030 yilga belgilangan maqsadning 

faqat 38% i bajariladi. Bu esa barqarorlik baholash 

tizimlarini yanada takomillashtirish va siyosat 

aralashuvini kuchaytirish zarurligini ko‘rsatadi. 

O‘zbekiston qishloq xo‘jaligi YaIM ulushi 

jihatidan rivojlanayotgan agrar mamlakat sifatida 

namoyon bo‘ladi. Statistika agentligi (2023) 

ma’lumotlariga ko‘ra, qishloq xo‘jaligi mamlakatning 

YaIM da 28,4% ni, bandlikning 25,3% ni tashkil etadi. 

Sug‘oriladigan еrlar maydoni 4,3 mln gektarni tashkil 

etib, ularning 92% i eski quvur tizimlariga bog‘liq - bu 

esa suv yo‘qotishlarini 45-55% darajasida ushlab 

turmoqda. Tuproq sho‘rlanishi muammosi ham dolzarb 

bo‘lib, sug‘oriladigan еrlarning taxminan 46% i turli 

darajadagi sho‘rlanishga uchrab, bu holat hosildorlikni 

20-40% ga kamaytirmoqda. 

Agrar islohotlar doirasida 2017-2022 yillarda 

O‘zbekistonda 47 mingdan ortiq fermer xo‘jaligi raqamli 

boshqaruv tizimiga ulandi, qishloq xo‘jaligi kreditlash 

hajmi 3,8 barobar oshdi (O‘zbekiston Markaziy banki, 

2023). Biroq barqarorlikni baholash indikatorlari 

еtarlicha rivojlanmagan: mamlakatda hali ham SAFA 

yoki OECD AEI kabi standartlashtirilgan tizimlar joriy 

etilmagan. 

Tadqiqot natijalari ko‘rsatdiki, qishloq xo‘jaligini 

barqaror rivojlanishini baholash uchun yagona universal 

ko‘rsatkich to‘plami mavjud bo‘lmay, har bir kontekst 

o‘ziga xos adaptatsiyani talab qiladi. Shu bilan birga, 

uchta o‘zak ko‘rsatkich barcha sharoitlarda ham ilmiy, 

ham amaliy jihatdan ahamiyatli ekanligi isbotlandi: (1) 

Tuproq organik uglerod miqdori (SOC, g/kg), (2) suv 

samaradorligi indeksi (WUE, kg/m³) va (3) fermer 

xo‘jaligi daromadlarining barqarorligi koeffitsienti 

(IFSI). 

Marchand et al. (2014) ning meta-tahlil natijalari 

bilan qiyoslaganda, ushbu tadqiqot integrallashgan ko‘p 

o‘lchamli tizimlarning bashorat qilish aniqligi yagona 

iqtisodiy ko‘rsatkichlarga nisbatan 2,4 barobar yuqori 

ekanligini tasdiqladi. Binder et al. (2013) tomonidan 

taklif etilgan “kontekstual moslashuvchanlik” 

konseptsiyasi esa rivojlanayotgan mamlakatlar uchun 

maxsus indikatorlar paketini shakllantirish zarurligini 

asoslaydi. 

Tadqiqotning cheklovi sifatida quyidagilarni qayd 

etish lozim: birinchidan, ba'zi mamlakatlar bo‘yicha 

ma’lumottlar to‘liqligi еtersiz (missing data rate: 12-

18%); ikkinchidan, subyektiv og‘irlik berish jarayonida 

ekspert xatoligi ehtimoli inobatga olinmagan; 

uchinchidan, indikatorlar o‘rtasidagi endogenlik 

muammosi to‘liq bartaraf etilmagan. Kelajak tadqiqotlar 

ushbu kamchiliklarni maqsadli tarzda bartaraf etishga 

yo‘naltirilishi maqsadga muvofiqdir. 

▪ XULOSA VA TAKLIFLAR 

Amalga oshirilgan ilmiy tadqiqot asosida 

quyidagi muhim xulosalar shakllandi: 

1. Qishloq xo‘jaligini barqaror rivojlanishini 

baholash uchun kamida to‘rtta o‘lcham (iqtisodiy, 

ekologik, ijtimoiy, boshqaruv)ni qamrab oluvchi 

integrallashgan tizim zarur. Yagona iqtisodiy 

ko‘rsatkichlar barqarorlikning faqat 31-43% ini 

tushuntira oladi. 

2. Tuproq organik uglerod miqdori, suv 

samaradorligi va fermer daromadlari barqarorligi - uchta 

universal indikator sifatida iqlim zonasi va iqtisodiy 

rivojlanish darajasidan qat’i nazar barcha kontekstlarda 

qo‘llanilishi mumkin. 

3. O‘zbekiston va O‘rta Osiyo mamlakatlari 

uchun SAFA yoki OECD AEI standartlari asosida milliy 

barqarorlik baholash tizimini joriy etish mintaqaviy oziq-

ovqat xavfsizligini mustahkamlashda muhim ahamiyat 

kasb etadi. 

4. Raqamli texnologiyalar (GIS, masofaviy 

sensing, IoT sensory ma’lumottlari) barqarorlik 

indikatorlarini real vaqtda monitoring qilish imkonini 

beradi va an'anaviy statistik yig‘ish usullariga nisbatan 

xarajatni 60-70% ga kamaytiradi. 

5. SDG-2 indikatorlari joriy rivojlanish sur'atida 

2030 yilga belgilangan maqsadning faqat 38% ini 

bajarishi prognoz qilinayapti, bu holat siyosat 

aralashuvini kuchaytirish va moliyaviy investitsiyalarni 

ko‘paytirish zarurligini ko‘rsatadi. 

